
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 137/2014
Prishtinë, më 25.3.2014, në orën 10:00

Ndërtesa e Kuvendit, salla S-2
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti- kryetar, Fikrim Damka, Shaip Muja, Lutfi Zharku, Hashim Deshishku, Visar Ymeri, Ramiz Kelmendi dhe Myzejene Selmani - anëtarë.  
Munguan: Teuta Sahatqija, Sala Berisha-Shala dhe Petar Miletiq - anëtarë.
Pjesëmarrës të tjerë: Ukë Gashi- ZPRK; Burim Ejupi – INDEP; Qëndresa Mrasori – KDI;  Lejla Selimi – OSBE; Fehmi Pireva – Kuvendi i Kosovës; Drita Loshi- Radio Kosova dhe   Sylejman Blaku – Kosova Sot. 
Stafi Mbështetës i Komisionit: Armend Ademaj dhe Besim Haliti. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit nga mbledhja e datës 11.03.2014;
3. Shqyrtimi i Raportit me propozim-amendamente për Projektligjin nr. 04/L-240 për masat antidamping dhe masat kundërbalancuese;
4. Shqyrtimi i rekomandimeve lidhur me funksionimin e agjencive të pavarura që i raportojnë Kuvendit;
5. Të ndryshme. 
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Miratimi i procesverbalit nga mbledhja e datës 11.03.2014
Procesverbali i  mbledhjes së mbajtur më 11.3.2014, u miratuan pa vërejtje.
3. Shqyrtimi i Raportit me propozim-amendamente për Projektligjin nr. 04/L-240 për masat antidamping dhe masat kundërbalancuese
Kryetari – Grupi i punës e ka shqyrtuar Projektligjin për masat antidamping dhe masat kundërbalancuese dhe ka hartuar 69 amendamente. Pastaj fjalën ia dha znj. Myzejene Selmanit, kryesuese e grupit të punës  për të paraqitur raportin me propozim-amendamente. 
Myzejene Selmani – Tha se grupi i punës, ka mbajtur një takim dhe një Work-Shop. Po ashtu, ka mbajtur edhe dëgjim publik ku kanë qenë të ftuar përfaqësuesit e Ministrisë së Tregtisë dhe Industrisë, që janë sponsorë të projektligjit, përfaqësues nga Autoriteti i Konkurrencës, nga Odat Ekonomike dhe nga OJQ- INDEP. Në fund, tha se grupi i punës ka hartuar gjithsej 69 amendamente, ku pastaj ka bërë prezantimin e tyre një nga një. 
Vërejtje konkrete nё amendamente
Amendamenti 5
Visar Ymeri – Propozoi që të fshihet amendamenti 5 ose të riformulohet nënparagrafi 1.1. i nenit 3, ku thuhet se të fshihet përkufizimi i Kosovës. Ai tha se mund të riformulohet ky paragraf, ku mund të thuhet se me Kosovë, për qëllim të këtij ligji, nënkuptohet territori i Republikës së Kosovës.
Lutfi Zharku – Tha se qëllimi pse është fshirë ka qenë për shkak se dihet që ligji në juridiksionin e cilit vend është dhe nuk ka nevojë me këtë ligj të përkufizohet Kosova.

Pas debatit, Komisioni vendosi që të fshijë amendamentin 5.

Pas debatit, Komisioni, unanimisht, nxori këtë  
Përfundim

1. Miratohet Raporti me amendamente i Projektligjit nr. 04/L-240 për masat antidamping dhe masat kundërbalancuese.
 2.  Raporti t’u procedohet komisioneve të përhershme, sipas procedurës.
4. Shqyrtimi i rekomandimeve lidhur me funksionimin e agjencive të pavarura që i raportojnë Kuvendit
Kryetari –  Tha se në mbledhjen e kaluar kemi diskutuar gjerë e gjatë për këto rekomandime që kanë të bëjnë me funksionimin e agjencive të pavarura, që i raportojnë Kuvendit dhe hapi debat.
Visar Ymeri – U pajtua me rekomandimet e riformuluara në bazë të debatit të mbledhjes së kaluar, por propozoi që rekomandimi nr. 1 të riformulohet si vijon:

1. Kuvendi i Kosovës të nxjerrë një ligj – Lex Specialis,  me anë të të cilit harmonizohen të gjitha aspektet e përbashkëta të funksionimit të agjencive të pavarura apo rregullatorëve, në veçanti për procedurat dhe kushtet për zgjedhjen e anëtarëve të bordeve, formën e raportimit si dhe harmonizimin e pagave të bordeve (qoftë bordeve mbikëqyrëse apo ekzekutive) të agjencive të pavarura apo rregullatorëve.
Komisioni u pajtua me propozimin e deputetit Ymeri.

Komisioni, pas debatit, nxori këto
R e k o m a n d i m e

I. Kuvendi i Kosovës të miratojë rekomandimet lidhur më funksionimin e agjencive dhe rregullatorëve të pavarur që i raportojnë Kuvendit, si në vijim:

1. Kuvendi i Kosovës të nxjerrë një ligj – Lex Specialis, me anë të të cilit harmonizohen të gjitha aspektet e përbashkëta të funksionimit të agjencive të pavarura apo rregullatorëve, në veçanti për procedurat dhe kushtet për zgjedhjen e anëtarëve të bordeve, formën e raportimit, si dhe harmonizimin e pagave të bordeve (qoftë bordeve mbikëqyrëse apo ekzekutive) të agjencive të pavarura apo rregullatorëve;
2. Secila agjenci e pavarur apo rregullator dorëzon Raportin vjetor, më së largu deri më 31 mars të vitit pasues, përveç nëse me ligj parashihet një afat tjetër;
3. Kuvendi i Kosovës shqyrton raportet vjetore, më së largu deri më 31 korrik;

4. Raportet e agjencive të pavarura apo rregullatorëve duhet të kenë karakter uniform (shih Shtojca 1);

5. Zyra e Auditorit të Përgjithshëm i jep prioritet auditimit të agjencive të pavarura apo rregullatorëve dhe i përfundon raportet e auditimit për to, më së largu deri më 31 mars; 

6. Secili raport i agjencive të pavarura apo rregullatorëve ka një pjesë të veçantë në lidhje me nivelin e zbatimit të rekomandimeve të Zyrës së Auditorit të Përgjithshëm në raportin e vitit paraprak;

7. Raporti financiar i agjencive të pavarura apo rregullatorëve, duhet te jetë uniform (shih Shtojca 2);

8. Kuvendi i Kosovës të themelojë zyrë ndërlidhëse ose drejtori të posaçme për agjencitë e pavarura apo rregullatorëve;

9. Qeveria e Kosovës t'i nominojë krerët ose anëtarët e bordit të agjencive të pavarura apo rregullatorëve, me kohë sipas dispozitave të përcaktuara me ligj dhe Kuvendit t’ia procedojë listën e të nominuarve për anëtarë të bordit 30 (tridhjetë) ditë para përfundimit të mandatit të anëtarëve të bordit;

10. Komisioni Funksional nuk e shqyrton Raportin vjetor të një agjencie apo rregullatori, para se i njëjti të jetë shqyrtuar nga Komisioni përkatës për Buxhet dhe Financa dhe Komisioni përkatës për Mbikëqyrjen e Financave Publike;

11. Kuvendi ta përfshijë në Rregullore të Punës sanksionimin për mosmiratim të Raportit vjetor të një agjencie apo rregullatori të caktuar;

12. Komisioni përkatës funksional, para se të nxjerrë Rekomandimin për Kuvendin lidhur me  kandidatët e Qeverisë (në rastet ku me ligj përcaktohet se Qeveria propozon kandidatët) për një agjenci apo rregullator, fton kandidatët e nominuar në një seancë dëgjimore, ku kandidatët do të paraqesin vizionin e tyre për agjencinë apo rregullatorin ku do të emërohen;

II. Rekomandimet 2 dhe 5, afati i përcaktuar “deri më 31 mars” të bëhet vetëm për këtë vit “deri më 15 prill”; 

III. Shtojcat 1 dhe 2 që janë bashkangjitur këtyre rekomandimeve, mund të përditësohen nga zyra ndërlidhëse / drejtoria e posaçme për agjencitë të pavarura apo rregullatorëve, nё bazë të nevojave të reja të formës së raportimit;

IV. Arsyetimin e rekomandimeve e paraqet deputeti Zenun Pajaziti, kryetar i Komisionit.

5. Të ndryshme
    Çështje vijuese
Kryetari – Siç ju kam njoftuar edhe në mbledhjen e kaluar, se ka mbetur pezull çështja e Bordit të Komisionit të Konkurrencës, sepse Kryesia e Kuvendit, më  10 mars 2014 ia ka kthyer Komisionit Rekomandimin e datës 4 mars 2014, për të rishqyrtuar edhe një herë Vendimin e Qeverisë për emërimin e kryesuesit dhe të anëtarëve të Komisionit për Mbrojtjen e Konkurrencës, për shkak se nuk është marrë vendimi me shumicë votash, sepse nga gjashtë deputetë të pranishëm, 3 (tre) kanë votuar për, 2 (dy) kundër dhe 1 (një) abstenim, ku është dashur të jenë së paku 4 (katër) vota për, për miratimin e Vendimit të Qeverisë. Propozoj që t’i dërgohet një letër Kryesisë si njoftim, që të procedojë tutje Vendimin e Qeverisë për emërimin e kryesuesit dhe të anëtarëve të Komisionit për Mbrojtjen e Konkurrencës, ndërsa nëse Kryesia vlerëson se Komisioni duhet ta ndryshojë Rekomandimin gjithsesi, atëherë ne jemi të detyruar përsëri ta qesim në mbledhje dhe ta votojmë.

Komisioni u pajtua me propozimin e kryetarit.

Mbledhja përfundoi në orën 11:00.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

